
2015 թվականի N    - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապա​հովող միջոցառումների մասին» N 1515-Ն որոշման 14-րդ կետի 1-ին ենթակետի «գ» պարբերության «1,846,367.5» թիվը փոխարինել «1,953,636.1» թվով, իսկ «585,166.5» թիվը` «477,897.9» թվով:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

Հ Ի Մ Ն Ա Վ Ո Ր ՈՒ Մ
«Հայաստանի Հանրապետության կառավարության 2014 թվականի դեկտեմբերի 18-ի 
N 1515-Ն որոշման մեջ փոփոխություններ կատարելու մասին» 
ՀՀ կառավարության որոշման ընդունման 

1. Իրավական ակտի անհրաժեշտությունը

Սույն որոշման ընդունման անհրաժեշտությունը պայմանավորված է «Կարեն Դեմիրճյանի անվան Երևանի մետրոպոլիտեն» փակ բաժնետիրական ընկերության (Ընկերություն) ընթացիկ տարվա գործառնական գործունեության արդյունքում առաջացող լրացուցիչ ֆինանսական ճեղքվածքի ծածկման անհրաժեշտությամբ:

2. Ընթացիկ իրավիճակը և խնդիրները

ՀՀ 2015թ. պետական բյուջեով «Երևանի մետրոպոլիտենի աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ֆինանսավորում» ծրագրով նախատեսված է հատկացնել 2,431,534.0 հազ. դրամ, որի հատկացման ուղղությունները արտացոլված են ՀՀ կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապա​հովող միջոցառումների մասին» N 1515-Ն որոշման մեջ: Նշված որոշման 14-րդ կետի 1-ին ենթակետի «գ» պարբերության, վերոնշյալ ծրագրով նախատեսված է 2,431,534.0 հազ. դրամից 1,846,367.5 հազ. դրամն ուղղել «Կարեն Դեմիրճյանի անվան Երևանի մետրոպոլիտեն» փակ բաժնետիրական ընկերության գործառնական գործունեության արդյունքում առաջացող ֆինանսական ճեղքվածքի ծածկման, իսկ 585,166.5 հազ. դրամը` Վերակառուցման և զարգացման եվրոպական բանկի և Եվրոպական ներդրումային բանկի վարկային ծրագրերով ենթավարկային պայմանագրերով Ընկերությանը տրամադրված վարկերի գծով առաջացող պարտավորությունների կատարմանը: Վարկային պարտավորությունների կատարմանն ուղղվող գումարներից տնտեսվել է 107,268.6 հազ. դրամ, իսկ գործառնական գործունեության արդյունքում առաջացել է լրացուցիչ ֆինանսական ճեղքվածք: Ուստի Երևանի քաղաքապետարանը ՀՀ ֆինանսների նախա​րա​րու​թյուն է դիմել` տնտեսված միջոցները ֆինանսական ճեղքվածքի ծածկմանն ուղղելու հարցը կարգավորելու մասին խնդրանքով:

3. Կարգավորման նպատակը և բնույթը

Նախագծի նպատակն է Ընկերության ընթացիկ տարվա գործառնական գործունեության արդյունքում առաջացած լրացուցիչ ֆինանսական ճեղքվածքի ծածկման ապահովումը «Երևանի մետրոպոլիտենի աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ֆինանսավորում» ծրագրով վարկային պարտավորությունների կատարման համար նախատեսված միջոցներից տնտեսված 107,268.6 հազ. դրամի հաշվին:
Նկատի ունենալով, որ «Երևանի մետրոպոլիտենի աշխատանքների կազմակերպման բնագավառում պետության կողմից համայնքի ղեկավարին պատվիրակված լիազորությունների իրականացման ֆինանսավորում» ծրագրով նախատեսված գումարի հատկացման ուղղությունները արտացոլված են ՀՀ կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապա​հովող միջոցառումների մասին» N 1515-Ն որոշման մեջ, ուստի Նախագծով նախատեսվում է նշված որոշման մեջ կատարել փոփոխություններ` 14-րդ կետի 1-ին ենթակետի «գ» պարբերության «1,846,367.5» թիվը փոխարինելով «1,953,636.1» թվով (ֆինանսական ճեղքվածքի ծածկում), իսկ «585,166.5» թիվը` «477,897.9» թվով (վարկային պարտավորությունների մարում):

4. Նախագծի մշակման գործընթացում ներգրավված ինստիտուտները 

ՀՀ ֆինանսների նախարարություն, Երևանի քաղաքապետարան:
5. Իրավական ակտի կիրառման դեպքում ակնկալվող արդյունքը

Որոշման ընդունման դեպքում պայմաններ կստեղծվեն «Կարեն Դեմիրճյանի անվան Երևանի մետրոպոլիտեն» փակ բաժնետիրական ընկերության բնականոն գործունեությունն ապահովելու համար: 
Տ Ե Ղ Ե Կ Ա Ն Ք
Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեի եկամուտների նվա​զեց​ման կամ ծախսերի ավելացման մասին

«Հայաստանի Հանրապետության կա​ռա​վա​րու​թյան 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունումը չի նախատեսում պետական բյուջեի եկամուտների նվա​զեց​ում կամ ծախսերի ավելացում: 
Տ Ե Ղ Ե Կ Ա Ն Ք
«Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ 

այլ իրավական ակտերի ընդունման անհրաժեշտության մասին
 «Հայաստանի Հանրապետության կա​ռա​վա​րու​թյան 2014 թվականի դեկտեմբերի 18-ի N 1515-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ իրավա​կան ակտերի ընդունման անհրաժեշտությունը բացակայում է:
